
	1.ՀՀ ֆինանսների նախարարություն
	18․03․2025թ․

	
	N 01/9/5901-2025

	Ձեր 04.03.2025թ․ N ԴԽ//6055-2025 գրությամբ ներկայացված «Անշարժ գույք հետ վերցնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի վերաբերյալ, որով առաջարկվում է Գյումրու թիվ 15 միջնակարգ դպրոց ՊՈԱԿ-ին 23.03.2011թ. անհատույց տրամադրված ՀՀ սեփականություն հանդիսացող շենքին հարակից 120.27 քառ․ մետր ընդհանուր մակերեսով տարածքը հետ վերցնել կազմակերպությունից և երեք տարի ժամկետով անհատույց օգտագործման իրավունքով տրամադրել ՍՕՍ-Մանկական Գյուղեր» ՀԲՀ-ին կանոնադրական գործառույթներին համապատասխան գործունեություն իրականացնելու համար, հայտնում ենք հետևյալը. 
Ըստ Նախագծին կից ներկայացված գործարար ծրագրի՝ Հիմնադրամի կողմից տարածքի օգտագործման նպատակը Շիրակի և Տավուշի մարզերում  կյանքի դժվարին իրավիճակում հայտնված 17-35 տարեկան երիտասարդների սոցիալ-տնտեսական հզորացումը, մասնագիտական ուսուցումը, նրանց կողմից ձեռնարկությունների հիմնումն ու աջակցումն է: Ծրագիրը նախատեսվում է իրականացնել 2025-2027թթ. ընթացքում, որի համար պահանջվող 272.3 մլն դրամը ֆինանսավորվելու է Գերմանիայի տնտեսական համագործակցության և զարգացման դաշնային նախարարության կողմից:
Այդ կապակցությամբ առկա են ներքոհիշյալ դիտարկումները.
ա/ Ծրագրի «9. Ակնկալվող արդյունքը» բաժնում նշվել է ընդհանրական նկարագիր, որը հստակ չի արտահայտում տվյալ տարածքում հիմնադրամի 3 տարիների գործունեությունն ու ստեղծվող արդյունքները՝ առանց հստակեցնելու ծրագրի շրջանակում կատարվող աշխատանքները և ստեղծվող արդյունքները, իրականացվող միջոցառումները, շահառուների թիվը, տարածքի բարելավմանն ուղղվող ծախսերը:
Ուստի նախագծով առաջարկվող գործընթացից և նախատեսվող ծրագրից բխող նպատակադրումներն առավել հիմնավոր դարձնելու և հասցեականությունը բարձրացնելու անհրաժեշտությունից ելնելով, առաջարկում ենք Ծրագրի «9. Ակնկալվող արդյունքը» բաժնում սահմանել այնպիսի չափելի ցուցանիշներ, որոնց կատարման մասին տեղեկատվությունը թույլ կտա գնահատել ծրագրի պատշաճ կատարումը:
բ/ Առաջարկում ենք հստակեցնել Ծրագրում նշված «կյանքի դժվարին իրավիճակում հայտնված 17-35 տարեկան երիտասարդներ» եզրույթը, վերջիններիս ընտրության և տարիքային շեմի սահմանման սկզբունքներն ու չափորոշիչները:

	Ընդունվել է, ՍՕՍ-Մանկական Գյուղեր» ՀԲՀ-ի կողմից ներկայացվել է լրամշակված գործարար ծրագիր ։

	2. ՀՀ Կադաստրի կոմիտե
	11.03.2025թ.

	
	N ՍԹ4835-2025

	   Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի մարտի 4-ի N ԴԽ//6055-2025 գրությունը՝ Անշարժ գույք հետ վերցնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծի 1-ին կետում նշված ՀՀ, Շիրակի մարզ, Գյումրի համայնք, քաղաք Գյումրի, Եսայան փողոց, 34/12  հասցեում գտնվող 08-001-0342-0050 կադաստրային ծածկագրով հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 0.765766 հա) չի համապատասխանում պետական գրանցման տվյալին (ըստ վկայականի՝ 0.759131 հա):
   Հաշվի առնելով վերոգրյալը՝ առաջարկում ենք 08-001-0342-0050 կադաստրային ծածկագրով հողամասը կադաստրային քարտեզում ճշգրիտ տեղադրելու նպատակով հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծ՝ հաստատված համայնքի ղեկավարի կողմից:
   Միաժամանակ տեղեկացնում ենք, որ անշարժ գույքի շուկայական արժեքին մոտարկված կադաստրային արժեքը հաշվարկվում է հողամասի և դրա վրա առկա շինությունների շուկայական արժեքին մոտարկված կադաստրային արժեքների հանրագումարից, և այն ձևավորվում է միայն ամբողջ գույքային միավորի համար, հետևաբար Նախագծով ներկայացված շինության 1-ից հարկից 120.27 քմ մակերեսով մասի շուկայական արժեքին մոտարկված կադաստրային արժեքի վերաբերյալ տեղեկատվություն հնարավոր չէ տրամադրել։


	Ընդունվել է ի գիտություն։

	             3․ ՀՀ աշխատանքի և սոցիալական հարցերի նախարարություն
	17․03․2025թ․

	[bookmark: _Hlk173245662]
	N ՎԿ/3-02/103-2025

	Ի կատարումն ՀՀ տարածքային կառավարման և 
ենթակառուցվածքների նախարարի 05.03.2025
N ԴԽ//6055-2025 գրության
«Անշարժ գույք հետ վերցնելու և անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։



	Ընդունվել է ի գիտություն: 
 

	4․ ՀՀ Շիրակի մարզպետի աշխատակազմ
	11․03․2025թ․

	
	N 01//02259-2025

	Ի կատարումն 2025 թվականի մարտի 4-ի թիվ ԴԽ//6055-2025 հանձնարարականի՝ «ՍՕՍ-Մանկական գյուղեր» հայկական բարեգործական հիմնադրամին անհատույց օգտագործման իրավունքով տարածք տրամադրելու վերաբերյալ «Անշարժ գույք հետ վերցնելու և անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) ու կից ներկայացված փաստաթղթերի փաթեթը քննարկվել է ՀՀ Շիրակի մարզպետի աշխատակազմում:
	Նախագծի վերաբերյալ առաջարկություններ չունենք։

	Ընդունվել է ի գիտություն։

	5․ՀՀ կրթության, գիտության, մշակույթի և սպորտի նախարարություն
	10․03․2025թ․

	
	N 01/20․1/6846-2025

	Ի պատասխան Ձեր 04.03.2025թ.
հմ.ԴԽ//6055-2025 գրության
ՀՀ կրթության, գիտության, մշակույթի և սպորտի նախարարությունը «Անշարժ գույք հետ վերցնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի վերաբերյալ իր իրավասության շրջանակներում առաջարկություններ ու առարկություններ չունի:

	Ընդունվել է ի գիտություն։

	6․ ՀՀ վարչապետի աշխատակազմի իրավաբանական վարչություն
	21․04․2025թ․

	
	02/16․3/12882-2025

	ԵԶՐԱԿԱՑՈՒԹՅՈՒՆ
«Անշարժ գույք հետ վերցնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի վերաբերյալ

1. Ներկայացված նախագիծն անհրաժեշտ է համապատասխանեցնել ՀՀ կառավարության 2023 թվականի ապրիլի 21-ի N 595-Ն որոշման 1-ին հավելվածով հաստատված՝ պետական գույքի անհատույց օգտագործման տրամադրման կարգով սահմանված պահանջներին: Մասնավորապես, կարգի 17-րդ կետով նախատեսված են այն տեղեկությունները, որոնք առնվազն պետք է ներառվեն Կառավարության որոշման նախագծում, իսկ 18-րդ կետի համաձայն՝ որոշման նախագծի հետ միասին ՀՀ վարչապետի աշխատակազմ են ներկայացվում անհատույց օգտագործման իրավունքով տրամադրվող գույքի հատակագիծը, լուսանկարները և գույքի նկատմամբ իրավունքների պետական գրանցման վկայականի պատճենը, ինչպես նաև պետական գույքի անհատույց օգտագործման սուբյեկտների կողմից ներկայացվող ծրագիրը: Սակայն, 17-րդ կետի 2-րդ, 3-րդ, 5-րդ ենթակետերով սահմանված տեղեկությունները և գույքի լուսանկարները նախագծում բացակայում են:
1. Նախագծի 1-ին կետով սահմանվող՝ անհատույց օգտագործման իրավունքով տրամադրվող գույքի հասցեն անհրաժեշտ է համապատասխանեցնել անշարժ գույքի նկատմամբ իրավունքների պետական գրանցման N 03052019-08-0043 վկայականում նշված անշարժ գույքի գտնվելու վայրին և անվանմանը:
1. Նախագծին կից ներկայացված գործարար ծրագրի 1-ին կետի 1.10.-րդ ենթակետով սահմանված դաշտը անհրաժեշտ է լրացնել, հաշվի առնելով ՀՀ կառավարության 2023 թվականի ապրիլի 21-ի N 595-Ն որոշման 3-րդ հավելվածով հաստատված գործարար ծրագրի օրինակելի ձևի պահանջները:

	Ընդունվել է մասնակի։
1․ Կցվում է և գույքի լուսանկարները, Կարգի 17-րդ կետի 2-րդ, 3-րդ, 5-րդ ենթակետերով սահմանված տեղեկություններից 2-րդը և 3-րդը Կադաստրի կոմիտեի կողմից տրամադրած տեղեկատվության հանաձայն հնարավոր չէ տրամադրել, իսկ իրավունքների պետական գրանցման N 03052019-08-0043 վկայականում 03052019  գրանցման տարին, ամիսը և ամսաթիվը։ 
2․ Նախագծում հասցեի մասով կատարվել է համապատասխան լրացում։ 
3․«ՍՕՍ-Մանկական գյուղեր» հայկական բարեգործական հիմնադրամի կողմից տրամադրված խմբագրված ծրագիրը կցվում է։






